“Grapes and gardens investment” акциядорлик жамияти акциядорларининг 2022 йил якуни бўйича навбатдаги йиллик умумий йиғилиш баёни.
Йиғилиш ўтказилган сана          – 20 май 2022 йил. Соат 11-00. 

Йиғилиш ўтказилган манзил     – Фарғона вилояти, Қўштепа туманидаги жамият маъмурий биноси.
Йиғилиш баёни тузилган сана   – 23.05. 2022 йил.
Жамиятнинг жами овоз берувчи акциялар сони 18009152 дона, ундан 16539152 дона овоз берувчи акциядорлар ва уларнинг вакиллари қатнашмоқдалар.
Йиғилиш кворуми – 91,83% 

Йиғилиш раиси   – Х.Каримов 
Йиғилиш котиби – С.Ахматшаев
Кун тартиби:
1. Жамият акциядорларининг 2021 йил якуни бўйича йиллик умумий йиғилишининг регламенти саноқ комиссияси таркибини тасдиқлаш.
2. 2021 йил якуни бўйича жамият кузатув кенгаши хисоботини тасдиқлаш.


3. Жамият кузатув кенгаши аъзоларини қайта сайлаш.



4. 2021 йил якуни бўйича  жамият ижро органининг хисоботини тасдиқлаш.


5. Жамият директори билан тузилган мехнат шартномасини бир йилга узайтириш.
6. 2021 йил якуни бўйича аудитор хулосасини тасдиқлаш.
7. 2021 йил якуни бўйича тафтиш комиссияси хисоботини тасдиқлаш.
8. Жамият фаолияти юзасидан ташқи аудит ташкилотининг махсус хулосасини тасдиқлаш. 

9. 2021 йил якуни бўйича фойда ва зарарлар хисоботини, бухгалтерия балансини тасдиқлаш.

10. Жамиятнинг 2021 йил якуни бўйича олган соф фойдасини тақсимлаш.

11. Тафтиш комиссияси аъзоларини кайта сайлаш.

12. 2022 йил учун тузилган бизнес режасини тасдиқлаш.

13. Жамиятнинг 2022  йил учун аудиторини ва унга тўланадиган хизмат хақи миқдорини белгилаш.

14. Жамият аффилланган шахслари билан келгусида жамият томонидан кундалик хўжалик фаолияти жараёнида тузилиши мумкин бўлган битимларни маъқуллаш.

15. Жамият томонидан қайтариб бериш шарти билан берилган қарзларни тасдиқлаш.

16. Жамият томонидан тузилган йирик битимларни тасдиқлаш.

17. Жамият уставига киритилган ўзгартириш ва қўшимчалар билан янги таҳририни тасдиқлаш.

18. Жамият ички низомларига киритилган ўзгартириш ва қўшимчалар билан янги таҳририни тасдиқлаш.  

Биринчи бўлиб сўзни йиғилиш раиси Х.Каримов сўз олиб, бугунги умумий йиғилишда рўйхатдан ўтган акциядорлар ҳақида маълумот беришни сўраб, саноқ комиссияси раиси               Ф. Ориповга  сўз бериб, “Grapes and gardens investment” акциядорлик жамиятининг жами овоз бериш ҳуқуқига эга бўлган акциялар сони 18009152 дона эканлиги, ундан 16539152 дона акция эгалари қатнашётганлиги, бу жамият устав жамғармасининг 91,83 фоизини ташкил этиш ва амалдаги қонунчиликка асосан умумий йиғилиш кворуми тўпланганлиги, йиғилиш ваколатли эканлигини айтиб ўтди. 

Шундан сўнг, йиғилиш раиси сўз олиб, умумий йиғилишда кворум тўпланганлиги ва йиғилишни бошлаш мумкинлигини айтиб, йиғилишни тартибли олиб бориш учун ишчи гурухни сайлаб олиш кераклигини айтиб, акциядорлардан ўз фикрларини сўради.
 Акциядорлар йиғилиш котибига С. Ахматшаевни ва президиумга қуйидагиларни тавсия қилишди:

1. Каримов Хуснидин Мўминович - Боғдорчилик ва иссиқхона хўжалигини  ривожлантириш агентлиги директори. 
2. Остонов Дилшод Ахадуллаевич - Боғдорчилик ва иссиқхона хўжалигини ривожлантириш агентлиги бош юрисконсульти. 
3. Сапаев Алишер Атабаевич – Жамият директори. 

Йиғилиш раиси ишчи президиум аъзоларига ўз ўринларини эгаллашларини сўради ва шудан сўнг йиғилиш кун тартиби ва уни олиб бориш регламентини йиғилиш қатнашчиларига ўқиб эшиттирди. 

Йиғилиш раиси йиғилишни олиб бориш бўйича ишчи гуруҳ аъзоларини акциядорлардан тасдиқлаб қўйишларини сўради.

Йиғилиш қатнашчилари бир овоздан тасдиқладилар.
Йиғилиш раиси кун тартибидаги 1- масала ҳақида тўхталиб, “Акциядорлик жамиятлари ва акциядорларнинг ҳуқуқларини ҳимоя қилиш тўғрисида” ги Қонунга асосан йиғилишни бошлашдан аввал, биринчи навбатда, йиғилишининг регламентини тасдиқлаб олиш кераклигини айтиб, регламентни йиғилиш қатнашчиларига ўқиб эшиттирди ва саноқ комиссиясига Ф.Орипов, А.Оманжонов ва М.Эгамбердиев номзодлари тавсия этилган. 
Шундан сўнг, йиғилиш раиси Х. Каримов бугунги умумий йиғилиш кун тартибидаги        2-масала бўйича сўз олиб, «Grapes and gardens investment»  акциядорлик жамияти кузатув кенгаши таркиби амалдаги қонунчилик талаблари ва жамият уставига асосан 5 кишидан иборат. Жамият акциядорларининг 13 январь 2022 йилдаги умумий йиғилишида кузатув кенгашига амалдаги қонунчиликка асосан жамият акцияларининг энг кўп пакетлари эгалари вакиллари сайланган, булар;

1. Каримов Хуснидин Мўминович - Боғдорчилик ва иссиқхона хўжалигини  ривожлантириш агентлиги директори;

2. Алимов Одил Сайфуллоевич - Боғдорчилик ва иссиқхона хўжалигини ривожлантириш агентлиги бўлим бошлиғи;

3. Остонов Дилшод Ахадуллаевич - Боғдорчилик ва иссиқхона хўжалигини ривожлантириш агентлиги бош юрисконсульти; 

4. Кенжаев Сарвар Усмонович - Боғдорчилик ва иссиқхона хўжалигини ривожлантириш агентлиги бош ҳисобчиси;

5. Дадаходжаева Назима Аббасхоновна - Алкоголь ва тамаки бозорини тартибга солиш ҳамда виночиликни ривожлантириш агентлиги бош мутахассиси.

Кузатув кенгаши ўз ишини «Акциядорлик жамиятлари ва акциядорлар ҳуқуқини ҳимоя қилиш тўғрисида» ги Қонун, Вазирлар Маҳкамасининг 2003 йил 19 апрел кунги 189-сонли «Хусусийлаштирилган корхоналарни корпоратив бошқаришни такомиллаштириш чора-тадбирлари тўғрисида»ги қарори билан тасдиқланган акциядорлик жамиятининг «Кузатув кенгаши тўғрисида» ги низоми асосида акциядорлар умумий йиғилишида тасдиқланган жамият «Кузатув кенгаши тўғрисида»ги низом асосида, унда белгиланган ҳуқуқ ва мажбуриятлар, ваколатлар доирасида ташкил қилди. 

2021-хисобот йилида корпоратив бошкарув тамойилларидан келиб чиққан холда, кузатув кенгаши томонидан чорак якуни бўйича жамият директорининг ҳисоботи ва йиллик бизнес-режа кўрсаткичлари бажарилиши кўриб чиқилди.

Кузатув кенгашининг 2021 якуни бўйича акциядорларнинг навбатдаги умумий йиғилиш чақириш тўғрисидаги ўтказган мажлисида  жамият аудиторлик ташкилоти аудиторлик текшируви хулосаси ва тафтиш комиссияси ҳисоботи кўриб чиқилди ва 2022 аудиторлик ташкилоти танлаш ва унга тўланадиган ҳақ миқдори бўйича тавсия берилди ҳамда навбатдаги йиллик умумий йиғилиш чақириш, уни ўтказиш санаси ва қатнашиш ҳуқуқига эга бўлган акциядорлар рўйхатини, уни тузиш санасини белгилаш, умумий йиғилишда кўриб чиқиладиган масалаларни аниқлаш, жамият кузатув, бошқарув ва назорат органларига сайланадиган номзодларни ўрганиш ва уларни сайлов бюллетенига киритиш, акциядорларга тақдим қилинадиган ахборот ва материаллар рўйхатини, уларга бериладиган хабарнома матнини тасдиқлаш хамда қонунчиликда белгиланган бошка масалалар юзасидан қарорлар қабул килинди.

Жамият Кузатув кенгаши аъзолари ўз хуқуқ ва ваколатлари доирасида, зиммаларидаги мажбуриятларни бажарилишини таъминлаш мақсадида жамият хаётида фаол иштирок этиб, кузатув кенгаши мажлисларида иштирок этиб, кун тартибидаги масалалар юзасидан овоз бериш билан биргаликда, мажлисларга тайёргарлик кўриш, ҳисоботларни тайёрланиши ва бажарилишини назорат қилиш, уни ўрганиш ва тўғри баҳо бериш ва қарор қабул қилиш мақсадида жамият ижро органи, жамият бўлимлари, аудитор ва бухгатерлар, жамият мутахассислари билан мулоқотда бўлишди ва жамиятга тез-тез ташриф буюриб турдилар.

«Grapes and gardens investment»  акциядорлик жамияти Ўзбекистон Республикаси Вазирлар Махкамасининг 2019 йил 25 ноябрдаги “Фарғона вилоятида интенсив технологияларга асосланган боғ ва токзорлар барпо этиш лойиҳасини амалга оширишга доир чора-тадбирлар тўғрисида”ги 950-сонли қарорига асосан ташкил этилганлиги ва Мухтаррам Президентимизнинг Фарғона вилоятига ташрифлари давомида биз ташкил этаётган боғларга ташриф буюриб, ахоли турмуш даражаси ва даромадларни яхшилаш мақсадида барпо этилаётган боғларни сотиш бўйича ўз тавсияларини берганликларини инобатга олган холда, боғларни ахоли ва тадбиркорларга қонунчиликда белгиланган тартибда сотиш бўйича таклиф ва тавсиялар бериб борилди.

Маърузачи ўз сўзида давом этиб, кун тартибидаги 3, 5 ва 11 - масалалар бўйича сўзлаб, кузатув кенгашининг акциядорларни навбатдаги умумий йиғилиш чақириш тўғрисидаги мажлисида кузатув кенгаши ва тафтиш комиссияси, ижро органига қуйидаги номзодлар тавсия қилинганлиги маълум қилди:
Кузатув кенгашига;

- Каримов Хуснидин Мўминович - Боғдорчилик ва иссиқхона хўжалигини  ривожлантириш агентлиги директори;

- Алимов Одил Сайфуллоевич - Боғдорчилик ва иссиқхона хўжалигини ривожлантириш агентлиги бўлим бошлиғи;

- Остонов Дилшод Ахадуллаевич - Боғдорчилик ва иссиқхона хўжалигини ривожлантириш агентлиги бош юрисконсульти; 

- Кенжаев Сарвар Усмонович - Боғдорчилик ва иссиқхона хўжалигини ривожлантириш агентлиги бош ҳисобчиси;

- Дадаходжаева Назима Аббасхоновна - Алкоголь ва тамаки бозорини тартибга солиш ҳамда виночиликни ривожлантириш агентлиги бош мутахассиси.
     Тафтиш комиссиясига; 

    - Муминходжаев Давлатходжа Турсунходжаевич - Қишлоқ хўжалиги вазирлиги ҳузуридаги Боғдорчилик ва иссиқхона хўжалигини ривожлантириш агентлиги бўлим бошлиғи ўринбсари;

    - Қобилова Насибахон- Алкоголь ва тамаки бозорини тартибга солиш ҳамда виночиликни ривожлантириш агентлиги бош ҳисобчиси; 

    - Ибрагимов Исломжон- Боғдорчилик ва иссиқхона хўжалигини ривожлантириш агентлиги бош мутахассиси.
  «Grapes and gardens investment»  акциядорлик жамияти ижро органи раҳбари А.Сапаев билан меҳнат шартномасини бир йилга кейинги акциядорларнинг навбатдаги йиллик уумумий йиғилишигача узайтириш бўйича кузатув кенгаши томонидан тавсия берилган.
  Йиғилиш раиси кун тартибидаги 4-масала бўйича сўзни “Grapes and gardens investment” акциядорлик жамияти директори А. Сапаевга  берди. 
    Маърузачи ўз сўзида, жамиятнинг 2021 йил давомида амалга ишлар ҳақидаги тўхталиб, соф тушум-75348,0 минг сўмни, ялпи фойда- 1807,0 минг сўмни, давр харажатлари-1114986,0 минг сўмни, асосий фаолиятнинг бошқа даромадлари – 802042,0 минг сўмни, жами молиявий фаолиятнинг даромадлари- 480027,0 минг сўмни, умумхўжалик фаолиятининг фойдаси – 168890,0 минг сўмни, солиқ ва йиғимлардан сўнг жамият соф фойдаси 140325,0 минг сўмни ташкил этди. Жамиятнинг келгусидаги режалаштирилган ишларда, молия-хўжалик фаолиятнинг барқарорлаштириш, иқтисодий ҳолатни ўсиши учун барча амалга ошириш кўзда тутилганлигини айтиб, ўз ҳисоботини тўлиқ йиғилиш қатнашчиларига ўқиб эшиттирди (илова қилинади).

Йиғилиш раиси кун тартибидаги 6-10 масалалар бўйича сўзни жамият бош ҳисобчиси Б.Турғуновга берди. 

Маърузачи ўз сўзида, жамиятнинг 2021 йил якуни бўйича аудиторлик текширувини “ТТТ-AUDIT” аудиторлик ташкилоти томонидан амалга оширилганлиги ва  аудиторлик хулосаси билан йиғилиш қатнашчиларини таништириб хулосада;

Аудиторлик текшируви АФМАга мувофиқ ўтказилганлиги, “Grapes and gardens investment” акциядорлик жамиятининг молиявий ҳисоботи унинг молиявий аҳволини ҳаққоний акс этирилганлиги ва ижобий аудиторлик хулосаси берилганлигини таъкидлаб,  аудитор хулосасини йиғилиш қатнашчиларига ўқиб эшиттирди (аудитор хулосаси илова қилинади).
Маърузачи тафтиш комиссияси ҳисоботи бўйича тушунтириш бериб, ўз хулосасида:

“Акциядорлик жамиятлари ва акциядорларнинг хуқуқларини химоя қилиш тўғрисида”ги қонун талабларидан келиб чиққан холда жамиятнинг ҳисоботларида ва бошқа молиявий ҳужжатларида кўрсатилган маълумотларнинг ишончлилиги, жамиятда аффилланган шахслар билан тузилган битимлар мавжудлиги, шунингдек қонун ҳужжатларининг ва жамият ички ҳужжатларининг бундай битимларни тузишга доир талабларига риоя қилиниши тўғрисидаги тегишли тартибда ўрганиб чиқилганлигини айтиб, ҳисоботни йиғилиш қатнашчиларига ўқиб эшиттирди (илова қилинади).

Б.Тургунов ўз сўзида давом этиб, жамиятнинг 2021 йил якуни бўйича бухгалтерия баланси ва молиявий натижалари тўғрисидаги ҳисоботини йиғилиш қатнашчиларига тўлиқ ўқиб эшиттирди (баланс ва молиявий натижалари тўғрисидаги ҳисобот илова қилинади).
Маърузачи ўз сўзида давом этиб, Жамиятнинг 2021 йил якуни бўйича олган 140325,0 минг сўм соф фойдаси амалдаги қонунчиликга асосан ўтган йиллардаги зарарни қоплашга йўналтириш бўйича тавсияси берилганлигини маълум қилди.
Йиғилиш  раиси кун тартибидаги 12-масала бўйича сўзни жамиятнинг иқтисодий масалалари бўйича директор ўринбосари Ф.Ориповга берди.
Жамиятнинг 2022 йил учун тузилган бизнес режаси 03.12.2021  йилда жамият кузатув кенгаши йиғилишида маъқулланганлигини таъкидлаб,  жамият 2022 йил “Бизнес-режаси” билан тўлиқ йиғилиш қатнашчиларига ўкиб эшитирди (илова қилинади).
Йиғилиш раиси кун тартибидаги 13-масала бўйича сўзлаб, жамиятни 2022 йил аудиторлик текширувига қуйидаги аудиторлик ташкилотлари белгилаш учун акциядорлар умумий йиғилишига тасдиқлаш бўйича кузатув кенгаши томонидан қуйидаги аудит ташкилотлари бўйича тавсия берилган:

- “ТТТ-Аудит” МЧЖ тўланадиган ҳақнинг юқори миқдори 20,0 млн. сўм; 

- “Мархамат-Аудит” МЧЖ тўланадиган ҳақнинг юқори миқдори 25,0 млн. сўм.
Йиғилиш қатнашчилари ўзаро музокаралар олиб борган ҳолда, иш олиб бориш сифати ва тўланадиган ҳақ миқдорини инобатга олган ҳолда, “ТТТ-Аудит” МЧЖ тавсиясини беришди.
Йиғилиш раиси кун тартибидаги 14-масала бўйича сўзни жамият директорига берди.

Маърузачи ўз сўзида, “Акциядорлик жамиялари ва ҳуқуқларини ҳимоя қилиш тўғрисида”ги Қонуннинг 85-моддасида жамият битим тузишидан манфаатдор шахслар мазкур жамиятга нисбатан аффилланган шахслар деб эътироф этилиши белгиланган ва аффиланган шахслар деб кимлар эътироф этиши кўрсатиб ўтилган ҳамда қонунчиликда белгиланган тартибда аффиланган шахслар билан тузиладиган битимларни кузатув кенгаши ва акциядорлар умумий йиғилишларида тасдиқланиб олиниши кўзда тутилган.

Қонуннинг 88-моддаси охирги хатбошисида “Жамиятнинг кузатув кенгаши ёки акциядорларнинг умумий йиғилиши аффилланган шахс билан келгусида жамият томонидан кундалик хўжалик фаолияти жараёнида акциядорларнинг кейинги йиллик умумий йиғилишигача бўлган даврда тузилиши мумкин бўлган битимни (битимларни) маъқуллаш ҳақида қарор қабул қилишга ҳақли” деб кўрсатилган. Шу сабабдан бугунги умумий йиғилиш кун тартибига  аффилланган шахслари билан келгусида жамият томонидан кундалик хўжалик фаолияти жараёнида тузилиши мумкин бўлган битимларни маъқуллаш масаласи киритилган.
Йиғилиш раиси кун тартибидаги 15 ва 16 масалалар бўйича сўзни жамият директори А.Сапаевга берди.

Маърузачи ўз сўзида, йиғилганларнинг ҳабари бор, Ўзбекистон Республикаси Президентининг 2021 йил 15 декабрь кунги ПҚ-52-сонли “Мева-сабзавотчилик соҳасини давлат томонидан қўллаб-қувватлаш, тармоқда кластер ва кооперация тизимини янада ривожлантириш чора-тадбирлари тўғрисида”ги қарори ижроси бўйича мева-сабзавотчилик соҳасида маҳсулот ишлаб чиқариш, қайта ишлаш, сақлаш, хизмат кўрсатиш ва сотиш (экспорт қилиш) жараёнларини ўзаро интеграция қилиш, кластерлар (кооперация) фаолиятини ривожлантириш, озиқ-овқат хавфсизлигини таъминлаш ва экспорт ҳажмини ошириш таъминлаш мақсадида, сабзавот кўчатлари учун кузатув кенгаши қарорларига асосан йиллик 14 фоиз устама билан қайтариб шарти билан қуйидаги жамиятларга қарзлар берилган:

	т/р
	Кузатув кенгаши мажлис қарор санаси
	Жамият номи
	Қарз суммаси

	1
	21.01.2022
	“Турон мевалари” МЧЖ
	100.000.000 сўм

	2
	22.12.2021
	“Mirzaobod issiqxona kompleksi” МЧЖ
	2.700.000.000 сўм

	3
	24.01.2022
	“Mirzaobod issiqxona kompleksi” МЧЖ
	5.000.000.000 сўм

	4
	28.02.2022
	“Mirzaobod issiqxona kompleksi” МЧЖ
	5.800.000.000 сўм

	5
	
	“Асака детроид томорқа хизмати” МЧЖ
	400.000.000 сўм


Маърузачи ўз сўзида давом этиб, сабзавот кўчатлари экиш мавсумини чегараланганлиги ва бу масалани зудлик билан ҳал қилиниши кераклиги, акциядорлар умумий йиғилишини чақириш амалдаги қонунчиликга асосан маълум муддатни талаб қилинишини инобатга олган  ҳолда юқоридаги битимлар кузатув кенгаши томонидан тасдиқланганлиги ва бундан ташқари битимлар холатидан келиб чиқган холда уч маротаба тузилганлиги ва бу ўз навбатида алоҳида битимлар бўйича йирик битимлар туркуми бўйича кузатув кенгаши ваколатига кирганлиги ва учала битим жамланганда соф активларнинг 50 фоизидан ортиғини ташкил этишини маълум қилди.

Юқоридагиларни амалдаги тартиб бўйича акциядорлар умумий йиғилиш томонидан тасдиқлаб олиш кераклигини маълум қилди.

Кун тартибидаги 16-масала ҳақида тўҳталиб, “Акциядорлик жамиятлари ва акциядорларнинг ҳуқуқларини ҳимоя қилиш тўғрисида”ги Қонуннинг 83-моддасида “Жамият томонидан мол-мулкни олиш ёки уни бошқа шахсга бериш ёхуд мол-мулкни бошқа шахсга бериш эҳтимоли билан боғлиқ битим (шу жумладан, қарз, кредит, гаров, кафиллик) ёки ўзаро боғланган бир нечта битим, агар бошқа шахсга берилаётган мол-мулкнинг ёки олинаётган мол-мулкнинг баланс қиймати бундай битимларни тузиш тўғрисидаги қарор қабул қилинаётган санада жамият соф активлари миқдорининг ўн беш фоизидан ортиғини ташкил этса, йирик битим деб ҳисобланади, кундалик хўжалик фаолиятини юритиш жараёнида тузиладиган битимлар ҳамда акцияларни ва бошқа қимматли қоғозларни жойлаштириш билан боғлиқ бўлган битимлар бундан мустасно” деб кўрсатилган.

Юқоридаги қонуннинг 84-моддасида битим тузиладиган санада жамият соф активлари миқдорининг ўн беш фоизидан эллик фоизгачасини кузатув кенгаши эллик фоизидан юқориси бўйича битим тузиш тўғрисидаги қарор акциядорларнинг умумий йиғилиши томонидан қабул қилинишини белгиланган.
Юқорида келтириб ўтилган “Mirzaobod issiqxona kompleksi” МЧЖ билан бир неча бор шартнома тузилганлиги ва жами қарз миқдори 13.500.000.000 сўмга етганлиги ва бу хисобот даврига соф активларга нисбатан 77,76 фоизни ташкил этганлигини маълум қилди ва қонунчиликга асосан бу йирик битимни тасдиқлаш акциядорлар умумий йиғилиш ваколатига кирганлигини маълум қилиб, тасдиқлаб қўйиш зарурлигини таъкидлаб ўтди.

Йиғилиш раиси кун тартибидаги охирги 17-18 масалалар бўйича сўзни жамият қимматли қоғозлар бўйича мутахассис С.Ахматшаевга берди.

Маърузачи ўз сўзида, “Акциядорлик жамиятлари ва акциядорларнинг ҳуқуқларини ҳимоя қилиш тўғрисида”ги Қонунга ўзгартириш ва қўшимчалар киритилганлиги, хусусан кузатув кенгаши аъзолари ва ижро органи аъзолари акциядорларнинг умумий йиғилиши томонидан уч йил муддатга сайланиши белгиланди.
Юқоридагиларни инобатга олган холда, жамиятнинг устави, “Акциядорлар умумий йиғилиши, Кузатув кенгаши, ижро органи тўғрисидаги ички низомларга тегишли ўзгартириш ва қўшимчалар билан янги таҳрири ишлаб чиқилганлигини айтиб, йиғилиш қатнашчиларига батафсил ўқиб эшитирди (илова қилинади).

Кун тартибидаги масалалар бўйича акциядорлар ўзаро музокаралар олиб боришгандан сўнг, йиғилиш раиси овоз бериш бюллетенларига ўз овозларини беришни бошлашлари мумкинлиги айтди.

Шундан сўнг, саноқ комиссияси раиси Ф.Орипов. сўз олиб, акциядорларга овоз бериш бюллетенларини тўғри тўлдириш бўйича тегишли тушунтириш бериб ўтди. Саноқ комиссияси раиси тушунтириш бериб ўтгандан сўнг, акциядорлар бюллетенлари орқали ёпиқ овоз беришга ўтдилар, йиғилиш раиси саноқ комиссиясидан овоз бериш натижаларини ҳисоблаб чиқишларини сўради.      

Саноқ комиссияси овоз бериш натижаларини ҳисоблаб чиққандан сўнг, йиғилиш қатнашчиларига кун тартибидаги масалалар юзасидан саноқ комиссияси далолатномасини ўқиб эшитирди:

1. Масала – 100% рози, қарши ва бетарафлар йўқ 
2. Масала – 100% рози, қарши ва бетарафлар йўқ
3. Масала – кумулиятив овоз бериш натижалари:
- Каримов Хуснидин Мўминович 16539152 дона овоз;

- Алимов Одил Сайфуллоевич 16539152 дона овоз;

- Остонов Дилшод Ахадуллаевич 16539152 дона овоз; 

- Кенжаев Сарвар Усмонович 16539152 дона овоз;

-  Дадаходжаева Назима Аббасхоновна 16539152 дона овоз.

5. Масала – 100% рози, қарши ва бетарафлар йўқ 
6. Масала – 100% рози, қарши ва бетарафлар йўқ
7. Масала – 100% рози, қарши ва бетарафлар йўқ 
8. Масала – 100% рози, қарши ва бетарафлар йўқ 
9. Масала – 100% рози, қарши ва бетарафлар йўқ
10. Масала – 100% рози, қарши ва бетарафлар йўқ
11. Масала – 100% рози, қарши ва бетарафлар йўқ
12. Масала – 100% рози, қарши ва бетарафлар йўқ  

13. Масала – 100% рози, қарши ва бетарафлар йўқ  
14. Масала – 100% рози, қарши ва бетарафлар йўқ
15. Масала – 100% рози, қарши ва бетарафлар йўқ

16. Масала – 100% рози, қарши ва бетарафлар йўқ

17. Масала – 100% рози, қарши ва бетарафлар йўқ

18. Масала – 100% рози, қарши ва бетарафлар йўқ

Умумий йиғилиш овоз бериш натижаларига кўра қарор қилади.

1. Жамият саноқ комиссиясига Ф.Орипов, А.Оманжонов ва М.Эгамбердиев  номзодлари  сайлансин ҳамда жамият акциядорларининг 2021 йил якунлари бўйича йиллик умумий йиғилишининг регламенти тасдиқлансин.

2. Жамият кузатув кенгашининг 2021 йил якуни бўйича ҳисоботи ва 2021 йил давомида ва 2022 йил май ойига қадар қабул қилган қарорлари тасдиқлансин.
3. Жамият кузатув кенгаши аъзолигига қуйидаги номзодлар тасдиқлансин:

- Каримов Хуснидин Мўминович - Боғдорчилик ва иссиқхона хўжалигини  ривожлантириш агентлиги директори;

- Алимов Одил Сайфуллоевич - Боғдорчилик ва иссиқхона хўжалигини ривожлантириш агентлиги бўлим бошлиғи;

- Остонов Дилшод Ахадуллаевич - Боғдорчилик ва иссиқхона хўжалигини ривожлантириш агентлиги бош юрисконсульти; 

-  Кенжаев Сарвар Усмонович - Боғдорчилик ва иссиқхона хўжалигини ривожлантириш агентлиги бош ҳисобчиси;

-  Дадаходжаева Назима Аббасхоновна - Алкоголь ва тамаки бозорини тартибга солиш ҳамда виночиликни ривожлантириш агентлиги бош мутахассиси.

4. Жамият директорининг  2021  йил якуни бўйича ҳисоботи тасдиқлансин.
5. Жамият директори А.Сапаев билан тузилган мехнат шартномаси кейинги навбатдаги умумий йиғилишигача узайтирилсин.

6. Жамиятнинг 2021 йил якуни бўйича “ТТТ-Аудит” аудиторлик ташкилоти томонидан берилган ташқи аудиторлик хулосаси тасдиқлансин. 
7. Жамиятда тафтиш комиссияси хисоботи тасдиқлансин.

8. Жамият фаолияти юзасидан ташқи аудит ташкилотининг махсус хулосаси олинмаганлиги сабабли бу масала кўрилмаган ҳисоблансин.

9. Жамиятнинг 2020 йил якуни бўйича бухгалтерия баланси ва молиявий натижалар тўғрисидаги хисоботи тасдиқлансин.
10.  Жамиятнинг 2021 йил якуни бўйича олган 140325,0 минг сўм соф фойданинг 5 фоиз 7016,25 минг сўми заҳира фондига ва қолган 95 фоиз 133308,75 минг сўми ривожлантириш фондига йўналтириш тасдиқлансин.
11. Жамият тафтиш комиссияси таркибига қуйидаги номзодлар тасдиқлансин:

    - Муминходжаев Давлатходжа Турсунходжаевич - Қишлоқ хўжалиги вазирлиги ҳузуридаги Боғдорчилик ва иссиқхона хўжалигини ривожлантириш агентлиги бўлим бошлиғи ўринбсари;

    - Қобилова Насибахон- Алкоголь ва тамаки бозорини тартибга солиш ҳамда виночиликни ривожлантириш агентлиги бош ҳисобчиси; 

- Ибрагимов Исломжон- Боғдорчилик ва иссиқхона хўжалигини ривожлантириш агентлиги бош мутахассиси.
12. Жамиятнинг 2022 йил учун тузилган бизнес режаси иловага мувофиқ тасдиқлансин.

13. Жамиятнинг 2022 йил молия-ҳўжалик якуни бўйича ташқи аудиторлик текширувига “ТТТ-Аудит” МЧЖ ва унга тўланадиган ҳақнинг юқори миқдори 20,0 млн. сўм этиб белгилансин.

14. Жамиянинг аффилланган шахслари билан кейинги акциядорлар умумий йиғилишигача бўлган даврда жамият томонидан кундалик хўжалик фаолияти жараёнида тузилиши мумкин бўлган битимларни маъқуллансин.

15. Ўзбекистон Республикаси Президентининг 2021 йил 15 декабрь кунги ПҚ-52-сонли “Мева-сабзавотчилик соҳасини давлат томонидан қўллаб-қувватлаш, тармоқда кластер ва кооперация тизимини янада ривожлантириш чора-тадбирлари тўғрисида”ги қарори ижроси таъминлаш мақсадида, жамият кузатув кенгаши қарорларига асосан йиллик              14 фоиз устама билан қайтариб шарти билан берилган қуйидаги қарзлар бўйича тузилган шартномалар тасдиқлансин.
	т/р
	Кузатув кенгаши мажлис қарор санаси
	Жамият номи
	Қарз суммаси

	1
	21.01.2022
	“Турон мевалари” МЧЖ
	100.000.000 сўм

	2
	22.12.2021
	“Mirzaobod issiqxona kompleksi” МЧЖ
	2.700.000.000 сўм

	3
	24.01.2022
	“Mirzaobod issiqxona kompleksi” МЧЖ
	5.000.000.000 сўм

	4
	28.02.2022
	“Mirzaobod issiqxona kompleksi” МЧЖ
	5.800.000.000 сўм

	5
	
	“Асака детроид томорқа хизмати” МЧЖ
	400.000.000 сўм


16.  “Акциядорлик жамиятлари ва акциядорларнинг ҳуқуқларини ҳимоя қилиш тўғрисида”ги қонун талабларидан келиб чиқган ҳолда, “Mirzaobod issiqxona kompleksi” МЧЖ билан бир йил муддат ичида 3 маротаба тузилган шартномаларнинг жами қиймати 13,5 млн.сўмни яъни соф активларнинг 50 фоизидан ортиқни (77,76) ташкил этишини муносабати билан тузилган йирик битим тасдиқлансин. 

16.1 Жамият томонидан тузилган йирик битимлар бўйича Ўзбекистон Республикаси Адлия вазирлиги томонидан 2012 йил 31 июлда 2383-сон билан рўйхатга олинган “Қимматли қоғозлар бозорида ахборот тақдим этиш ва эълон қилиш тўғрисида”ги қоидаларга асосан пайдо бўлган  ахборотни ошкор қилиш вазифаси жамият қимматли қоғозлар мутахассисига юклатилсин.
17. “Акциядорлик жамиятлари ва акциядорларнинг ҳуқуқларини ҳимоя қилиш тўғрисида”ги Қонунга ўзгартиришлар киритилганлиги муносабати билан жамият уставига киритилган ўзгартириш ва қўшимчалар билан янги таҳрири тасдиқлансин.
18. “Акциядорлик жамиятлари ва акциядорларнинг ҳуқуқларини ҳимоя қилиш тўғрисида”ги Қонунга ўзгартиришлар киритилганлиги муносабати жамиятнинг “Акциядорлар умумий йиғилиши”, “Кузатув кенгаши” ва “Ижро органи” тўғрисидаги ички низомларга киритилган ўзгартириш ва қўшимчалар билан янги таҳрири тасдиқлансин.
             Йиғилиш раиси                                                                      Х.Каримов
             Йиғилиш котиби                                                                    С. Ахматшаев
